
Fosnd in dor Gartnspart

Fosnd im Gahr 2023, des muss sei im Verein.
Mir hattn ja mit zirka 40 Leit gerachnt. Im nu war des Spartnhaisl kurz
fur Sechse voll un e paar Leit ham noch gefahlt. Schnell wurd noch e
Tisch naa geschubn un 5 Platz extra ogesichert. Gelei nooch dor Be-
e = griefing gings huch har: Mit
S— — LAllis singt!” muftn allzam ne
‘"’!““”"” ganzn Hiufn Fosnd-Liedle in
, " "ﬁ Kurzform mitsinge, nu ja — war
| ja net schwar — dor Text is ja
per Biemer na dor Wand get-
schippert wurn.
Nar bei mir un meiner Gitarr
hatts eweng gehaport, weil
iech bei mannichn LiedIn ne
annere Dur spieln wollt — aber
unnere Leit ham aafach wetter
gesunge un sei ihrer Linje trei

il

\\hﬁ“"‘v 3’ - ‘

gebliebn! Doch des war
Wurscht: is war gelei e spal3-
cher Aafang.

Inzwischen warn aa de letztn
Gast eigetroffn — ne gesamte
Flinfer-Dinastie ausn Winkl. Dann gobs in orndlichn Tusch, un dor Wirt
konnt gelei is Assn auftrogn: leckere Schnitzn mit, Ardappln, fein Ge-
mies un schmackhafter Brie. Dorzu gobs de schennstn Fosnd-Songs
per Labtop, Mischpult un Vorstarkor.

An dor Seit hat siech inzwischn is Reisebiro , Sabine" eigericht un schu
kam aa dor reiselustiche Johannes, dar aber gar net wul’t, wu ar su
richtich hie wollt, allis tat ne net passn!

Mit ne ndchstn Tusch war aa schu dor Barth-Matz an dor Butt un tat
sein lustign Beitrooch ieber de Eingartn un Vorflechtunge vu Maa un
Fraa vlrtrogn.

Mittn nei kam is Bandonjon vun klenn Ullmann-Gung ze Wort — naa
zur Musik - dar tat sei Ding ausenannerzieh un wieder zamquetschn,
des is ne wahre Pracht war!

Alle ham mietgesunge, von Hutznmarsch bis zen Steigerlied|!

Gelei drauf wurd dar Tisch imgewannlt in e Doktorsprachzimmer, wu
de Antina-Arztin ihre Ratschldch luswarn kunnt. Dor Patzjent Burk-
hardt war mit seiner Fraa, diesmol dor Ute, kumme (- eingtlich is de
Fraa mit ihm kumme -) weil nédr die wul3t, was ihm fahlt oder aa net.
Des Rezept, wos ar noocherts kricht hat, tatn siech vielleicht aa e paar

-

annere Manner wiinschn: Ne an-
nere Fraa... Na, den letztn Satz
war iech wuhl lieber wieder
streign miissn aus mein Artikl!

Un dann erscht die Weiber! Die
kame mit en Schwung in de Ma-
neech un tanztn durch de Fosnd-
gesellschaft nooch de schennstn
Liedle vu dor ,, Schennstn Maid",
dor

.Juchndlieb” bis zen Karel Gott
sein ,Aamol im de ganze Walt un de Taschn voller Gald“ — un dann
ham se noch ihr ganzis Gald, des haaBt, de Pfeng-Center, of unnere
Tischle ausgetaalt! Als Abschluss vu dare schenn Tanzerei gobs noch ne
zinftsche ,, Polondse nooch Blankeneese" — ach naa, mir sei dorham in
Eimstock gebliebn, do mufStn alle (nuja fast) aufspringe un siech eirei-
he!

Ach ja, nooch Riminie sei mor ja aa noch mit ne Lothar gefahrn. Des
war e Durchenanner of dare Fahrt un noocherts noch in Rimini sal-
berscht. Des war schu ieberaus aastrengnd for ne. In Himml sei Dank,
des dar des allis ndr getraamt hat! Preise gobs ze guter Letzt aa noch.
De schennstn Kostimle sei belohnt wurn: ze allererscht de 3 Schlimpfe,
die wahrlich orginal ausgesaah ham mitihre blaun Gesichter (net ebber
vun Alkohol, des war nar Farb!). Dann de 2 Fliegnschwammle un dor
imhaarfliegnde Schmatterling.

De schie aageputztn neien ausn Winkl ham aa noch e klaans Dippl ok-
richt.

Tja, un wer gedacht hat, des wars un dar Fosndhutznobnd is ze end,
dar muBt siech ewos bessers belehrn lessn: bei de ndchstn Schlacher-
liedle sei e paarle aufgesprunge un ham den Tanz doréffnt. Un des hat
siech hiegezugn, kaa iech eich sogn. Gegn dreiviertlelfe saat iech zen
Wirt, nu mach iech mol langsam de Musik leiser un ganz aus, ansinstn
genne die net eham.

Of jedn Fall hat die Fosnd im Verein for alle méchtich Spal’ gemacht -
su solls ja sei! Bis zur nachstn Fosnd 2024 — eier Schmidti




